პროექტი
საქართველოს მთავრობის
დადგენილება №

2016 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2015 წლის 30 დეკემბრის №660 დადგენილებაში ცვლილების შეტანის თაობაზე

მუხლი 1
„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, „2016 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2015 წლის 30 დეკემბრის №660 დადგენილებაში (www.matsne.gov.ge, 31/12/2015, 470020000.10.003.019047) შეტანილ იქნეს ცვლილება და დადგენილებით დამტკიცებული „2016 წლის ჯანმრთელობის დაცვის სახელმწიფო პროგრამების“

1.  N16 დანართის  (ინკურაბელურ პაციენტთა პალიატიური მზრუნველობა) მე-8 მუხლი ჩამოყალიბდეს შემდეგი რედაქციით:

„მუხლი 8. პროგრამის ბიუჯეტი
პროგრამის ბიუჯეტი განისაზღვრება 3,100.0 ათასი ლარით, შემდეგი ცხრილის შესაბამისად:

	N
	კომპონენტის დასახელება
	ბიუჯეტი
(ათასი ლარი)

	1
	ინკურაბელურ პაციენტთა ამბულატორიული პალიატიური მზრუნველობა
	[bookmark: _GoBack]1,517.0

	2
	ინკურაბელურ პაციენტთა სტაციონარული პალიატიური მზრუნველობა
	655.0

	3
	ინკურაბელურ პაციენტთა მედიკამენტებით უზრუნველყოფა, მათ შორის:
	928.0

	3.1
	ინკურაბელურ პაციენტთა მედიკამენტებით უზრუნველყოფა
	642.0

	3.2
	სპეციალურ სამკურნალო საშუალებათა ტრანსპორტირების, შენახვისა და  გაცემის ხარჯები
	286.0

	
	სულ
	3,100.0


„.

2. N17 დანართის  (იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ პაციენტთა მკურნალობა) მე-8 მუხლი ჩამოყალიბდეს შემდეგი რედაქციით:


,,მუხლი 8. პროგრამის ბიუჯეტი
პროგრამის ბიუჯეტი განისაზღვრა 6,000.0 ათასი ლარით, შემდეგი ცხრილის შესაბამისად:
	N
	კომპონენტის დასახელება
	ბიუჯეტი
(ათასი ლარი)

	1
	იშვიათი დაავადებების მქონე 18 წლამდე ასაკის ბავშვთა ამბულატორიული მომსახურება
	70.0

	2
	იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ 18 წლამდე ასაკის ბავშვთა სტაციონარული მომსახურება
	330.0

	3
	ჰემოფილიით და სისხლის შედედების სხვა მემკვიდრული პათოლოგიებით დაავადებულ ბავშვთა და მოზრდილთა ამბულატორიული და სტაციონარული მომსახურება
	200.0

	4
	იშვიათი დაავადებების მქონე პაციენტების სპეციფიკური მედიკამენტებით უზრუნველყოფა:
	5,400.00

	4.1
	ჰემოფილიით დაავადებულ ბავშვთა და მოზრდილთა მედიკამენტებით უზრუნველყოფა
	3,656.5

	4.2
	ფენილკეტონურიით დაავადებულთა სამკურნალო საკვები დანამატით უზრუნველყოფა
	320.0

	4.3
	მუკოვისციდოზით დაავადებულთა სპეციფიკური მედიკამენტებით უზრუნველყოფა
	61.0

	4.4
	მემკვიდრული ჰიპოგამაგლობულინემიით (ბრუტონის დაავადება) დაავადებულ 18 წლამდე ასაკის ბავშვთა სპეციფიკური მედიკამენტებით უზრუნველყოფა
	48.0

	4.5
	ზრდის ჰორმონის დეფიციტისა და ტერნერის სინდრომის მქონე ბავშვთა და მოზარდთა ზრდის ჰორმონით უზრუნველყოფა
	358.5

	4.6
	იუვენილური ართრიტით დაავადებულ 18 წლამდე ასაკის ბავშვთათვის ბიოლოგიური პრეპარატებით უზრუნველყოფა
	521.0

	4.7
	დიდი თალასემიით დაავადებულთათვის რკინის შემბოჭავი პრეპარატებით უზრუნველყოფა
	219.0

	4.8
	სპეციალური სამკურნალო საშუალებათა ტრანსპორტირების, შენახვისა და გაცემის ხარჯები
	216.0

	
	სულ
	6,000.0


„.

3. N20 დანართის  (რეფერალური მომსახურება) მე-8 მუხლი ჩამოყალიბდეს შემდეგი რედაქციით:

,,მუხლი 8. პროგრამის ბიუჯეტი:
პროგრამის ბიუჯეტი განისაზღვრება 25,000.0 ათასი ლარით, მათ შორის:
ა) სტიქიური უბედურებების, კატასტროფების, საგანგებო სიტუაციების, კონფლიქტურ რეგიონებში დაზარალებულ მოქალაქეთა და საქართველოს მთავრობის მიერ განსაზღვრული სხვა შემთხვევების დროს, მოსახლეობის სამედიცინო დახმარების კომპონენტი - 24,665.0 ათასი ლარით;
ბ) საქართველოს საკანონმდებლო, აღმასრულებელი და სასამართლო ხელისუფლების უმაღლესი თანამდებობის პირთა და მათი ოჯახის წევრთა გეგმური სამედიცინო დახმარების ხარჯების ანაზღაურების კომპონენტი - 310.0 ათასი ლარით;
გ) ყოფილი უმაღლესი პოლიტიკური თანამდებობის პირების ოჯახის წევრთა სამედიცინო დაზღვევის კომპონენტი - 5.0 ათასი ლარით;
დ) მსჯავრდებულთა კომისიური შემოწმების უზრუნველყოფა - 20.0 ათასი ლარით.“.


მუხლი 3
დადგენილება ამოქმედდეს გამოქვეყნებისთანავე.

პრემიერ-მინისტრი		                                              გიორგი კვირიკაშვილი
განმარტებითი ბარათი
„2016 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2015 წლის 30 დეკემბრის №660 დადგენილებაში ცვლილების შეტანის თაობაზე“
	საქართველოს მთავრობის დადგენილების პროექტზე

1. ინფორმაცია სამართლებრივი აქტის პროექტის შესახებ
დადგენილების პროექტის მომზადება განპირობებულია შემდეგი გარემოებით:
 „რეფერალური მომსახურების“  სახელმწიფო პროგრამის ,,სტიქიური უბედურებების, კატასტროფების, საგანგებო სიტუაციების, კონფლიქტურ რეგიონებში დაზარალებულ მოქალაქეთა და საქართველოს მთავრობის მიერ განსაზღვრული სხვა შემთხვევების დროს, მოსახლეობის სამედიცინო დახმარების“ კომპონენტი ბიუჯეტი 2016 წელს განისაზღვრა 19 665 000 ლარით. კომპონენტის ფარგლებში, საქართველოს მთავრობის 2010 წლის 3 ნოემბრის  №331 დადგენილების  შესაბამისად შექმნილი  კომისიის  მიერ, 2016 წლის 1 იანვრიდან 18  აგვისტოს მდგომარეობით ჩატარებულია 42 სხდომა, ხოლო სპეციალური შემადგენლობის კომისიის (ოკუპირებულ ტერიტორიაზე მცხოვრები მოქალაქეები)  მიერ 23 სხდომა. დაფინანსდა  8051  პაციენტი,  მიღებულია დადებითი გადაწყვეტილება   19 037 996,00  ლარის მოცულობის სერვისების დაფინანსებაზე.  კომპონენტის ფარგლებში დღეის მდგომარეობით გაწეული საკასო ხარჯი  შეადგენს  17 324 615 ლარს. ამასთან,  2016 წლის იანვრიდან 18 აგვისტომდე სხვადასხვა სერვისის დაფინანსების მოთხოვნით შემოსული  დოკუმენტაციის რაოდენობა აღემატება 14 000  ერთეულს. 
„რეფერალური მომსახურების“ პროგრამის ხარჯვის დინამიკიდან,  ასევე,  სამედიცინო დახმარების საჭიროების მქონე მოქალაქეთა მომართვიანობიდან გამომდინარე,  მიმდინარე წლის ბოლომდე, კომპონენტის შეუფერხებლად განხორციელებისათვის მიზანშეწონილად ჩაითვალა დამატებითი ფინანსური რესურსის მობილიზება. 
	წარმოდგენილი პროექტით, ,,C ჰეპატიტის მართვის სახელმწიფო პროგრამის“  ფარგლებში არსებული საბიუჯეტო რესურსის გამოყენებით, ,,სტიქიური უბედურებების, კატასტროფების, საგანგებო სიტუაციების, კონფლიქტურ რეგიონებში დაზარალებულ მოქალაქეთა და საქართველოს მთავრობის მიერ განსაზღვრული სხვა შემთხვევების დროს, მოსახლეობის სამედიცინო დახმარების“ შეუფერხებლად განხორციელებისათვის, კომპონენტის ასიგნება იზრდება 5 000 000 ლარით.   
	,,ინკურაბელურ პაციენტთა პალიატიური მზრუნველობის“ სახელმწიფო პროგრამის ,,ინკურაბელურ პაციენტთა სტაციონარული-პალიატიური მზრუნველობა და სიმპტომური მკურნალობის“ კომპონენტის 2016 წლის ბიუჯეტი განსაზღვრულია 360 000 ლარით. ამასთან, აღნიშნული კომპონენტის ფარგლებში 2016 წელს ანაზღაურებულმა თანხამ, ივნისის თვეში გაწეული მომსახურების ჩათვლით, შეადგინა 358 595,10 ლარი. კომპონენტის ფარგლებში გაწეული ფაქტობრივი ხარჯი შეადგენს სულ 414 665,10 ლარს, ხოლო, წლის ბოლომდე მოსალოდნელი ხარჯი – 295 000 ლარს.  
	წარმოდგენილი პროექტით, „ინკურაბელურ პაციენტთა ამბულატორიული პალიატიური მზრუნველობის“ კომპონენტის ფარგლებში არსებული საბიუჯეტო რესურსის გამოყენებით, „ინკურაბელურ პაციენტთა სტაციონარული პალიატიური მზრუნველობის“ შეუფერხებლად განხორციელებისათვის (ივლისი-ნოემბერი), კომპონენტის ასიგნება იზრდება 295 000 ლარით.
	,,იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ პაციენტთა მკურნალობის“ სახელმწიფო პროგრამის ,,იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ 18 წლამდე ასაკის ბავშვთა სტაციონარული მომსახურების“ კომპონენტის ფარგლებში ბიუჯეტი განსაზღვრულია 200 000 ლარით.  დღეის მდგომარეობით, 2016 წელს გაწეული ფაქტობრივი ხარჯი შეადგენს სულ 207 130, 10 ლარს. წლის ბოლომდე მოსალოდნელი ხარჯი - 122 500 ლარს.
წარმოდგენილი პროექტით, ,,ჰემოფილიით დაავადებულ ბავშვთა და მოზრდილთა მედიკამენტებით უზრუნველყოფის“ კომპონენტის ფარგლებში არსებული საბიუჯეტო რესურსის გამოყენებით, ,,იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ 18 წლამდე ასაკის ბავშვთა სტაციონარული მომსახურების“ შეუფერხებლად განხორციელებისათვის, კომპონენტის ასიგნება იზრდება 130 000 ლარით.


2. პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის ფარგლებში დაგეგმილი ღონისძიებების დაფინანსდება განხორციელდება „საქართველოს 2016 წლის სახელმწიფო ბიუჯეტის შესახებ“ საქართველოს კანონით საქართველოს შრომის, ჯანმრთელობისა და სოციალური დაცვის სამინისტროსთვის გამოყოფილი ასიგნებების ფარგლებში.

3.პროექტის მოსალოდნელი შედეგები
პროექტის მოსალოდნელი შედეგია „2016 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2015 წლის 30 დეკემბრის N660 დადგენილებით დამტკიცებული სახელმწიფო პროგრამების ფარგლებში აღებული ვალდებულებების უწყვეტად მიწოდების უზრუნველყოფა.

4. პროექტის განხორციელების ვადები
პროექტის განხორციელების ვადაა 2016 წელი.

5. პროექტის ავტორი და წარმდგენი
პროექტის ავტორი და წარმდგენია საქართველოს, შრომის ჯანმრთელობისა და სოციალური დაცვის სამინისტრო.
